
جیهانیـــی  رۆژی  نۆڤەمبـــەر،  ی  رۆژی25 
ئـــەم  و  جیندەرییـــه  توندوتیژیـــی  بەرەنگاریـــی 
ــژی  ــەوەی توندوتیـ ــەی بەرەنگاربوونـ رۆژە جیهانییـ
بەرامبـــەر ژنـــان، بـــە شـــانازییەوە لـــە هەرێمـــی 
كوردســـتان پتـــر لـــە هەمـــوو وڵاتێـــك بایەخـــی پـــێ 
ـــه ناوبانگـــه  ـــی 16 رۆژە ب ـــه کەمپەین ـــت و ب دەدرێ
ـــە رۆژی  ـــە دەكات ـــا رۆژی 10ی دیســـەمبەر ك و ت
جیهانیـــی مافـــی مـــروڤ بەردەوامـــە. ئـــەم ئەیامـــه 
پیاوانـــی  و  ئافرەتـــان  بـــۆ  باشـــه  دەرفەتێکـــی 
ـــە وردی  ـــەوەی ب ـــۆ ئ یەکســـانیخواز و تێکۆشـــەر، ب
توندوتیـــژی و  بـــاس و گفتوگـــۆی جۆرەكانـــی 

رێكارەكانـــی بنبڕكردنـــی بكـــەن. 
 ئەمســـاڵ)2019( کۆتاییهێنـــان بـــه توندوتیژیـــی 
جینـــدەری، بایەخێكـــی پتـــری جیهانیـــی پـــێ دراوە 
و بەتایبەتـــی لـــە بـــواری جیاكاریـــی رەگەزیـــی 
رەخنـــەی  بـــەر  دراوەتـــە  پیشـــەدا،  و  كار  لـــە 
ـــە یەكســـانیی  ـــە جـــددی داكۆكـــی ل جۆراوجـــۆر و ب
بـــەركاری  یەكســـانی  مووچـــەی  و  رەگـــەزی 
نێـــر و مـــێ دەكـــەن. ئەمـــە خـــۆی لـــە خۆیـــدا 
هەنگاوێكـــی زۆر ئەرێنییـــە و زیاتـــر ئافرەتـــان بـــە 

مســـۆگەركردنی مافەكانیـــان نزیـــك دەكاتـــەوە. لـــه 
دنیـــای كار و پیشـــەدا، هەڵگرتنـــی هەنـــگاوی وا 
ــی  ــان كارێكـ ــی خانمـ ــە مافەكانـ ــتوانیی لـ ــۆ پشـ بـ
بەرجەســـتە و زۆر بەرچـــاوە و هـــەر لـــەم بـــوارەدا 
دەكرێـــت ئامـــاژە بـــە پەســـەندکردنی کۆنوانســـیۆنی 
نێونەتەوەیـــی ژمـــاره )190(ی رێکخـــراوی کار و 
ــە  ــە لـ ــن، كـ ــان بكەیـ ــی ئافرەتـ ــەوەوەی مافـ بزووتنـ
دەستپێشـــخەرییەكدا، ســـەرۆکی رێکخـــراوی نەتـــەوه 
لـــه  داوای  یەکگرتووەکان)ئا نتۆنیـــۆ گۆترێـــس( 
کۆمەڵگـــەی جیهانـــی کـــرد، تـــا ســـاڵی 2030 و 
بـــه یارمەتیـــی چالاكیـــی پەروەردەیـــی لـــە بـــواری 
كۆمەڵگەیـــەك،  هـــەر  تاكـــی  ئاگادارکردنـــەوەی 

ــن.  ــدەری بێنـ ــی جێنـ ــه توندوتیژیـ ــی بـ کۆتایـ
كــە  دەكەنــەوە  لــەوە  جەخــت  لێکۆڵینــەوەکان 
دەســتكەوتی کار و مووچــە و زەوتكردنــی مافــی 
خانمــان زۆر زیاتــرە لە پیــاوان، ئەوەش بە جۆرێكی 
توندوتیــژی لــه دژی مافەكانــی ئافرەتان هەژمار 
دەكرێت. واتە داهاتی خانمان لە كاری هاوشــێوەیان 
لەگــەڵ پیاوانــدا زۆر كەمتــرە و ئــەوەش گرفــت و 
ئاریشەیەكە كە تەنانەت لە وڵاتانی پێشكەوتووشدا 

25ی نۆڤەمبەر و 
پەیامێك لە رۆژی جیهانیی 

بەرەنگاربوونەوەی توندوتیژیدا

پێویستە فاكت لە وڵاتانی 
پێشكەوتوو وەربگرین و بڕیارنامە 
و جاڕنامە نێودەوڵەتییەكان لە 
بەر چاو بگرین

ئەم ئەیامه دەرفەتێکی باشه بۆ 
ئافرەتان و پیاوانی یەکسانیخواز 
و تێکۆشەر، بۆ ئەوەی بە وردی 
باس و گفتوگۆی جۆرەكانی 
توندوتیژی و رێكارەكانی 
بنبڕكردنی بكەن

بەدی دەكرێت. جیا لەوەش دەســتدرێژیی سێكســی 
سەرباســی باسانە، بەتایبەتی لە كاتەكانی جەنگ 
و پێكدادانــی ئایدیۆلۆژیــای دژبەردا، كە دەتوانین 
زۆر نموونــە بخەینــە بەر دیدی گوێگر و خوێنەر و 
بینەر، بە تایبەتی كە ساڵانی رابردوودا هەڵمەت و 

کەمپینەکانی وەك:
)# MeToo, #TimesUp, #Niuname-
nos, #NotOneMore, #BalanceTon-
Porc,)
ســەرەنجی رای گشــتی لە ســەرلەبەری جیهاندا 
راكێشــا، بێگومــان لــە كوردســتانیش زۆر کاری 
جــددی لــەو بــوارەدا كــراوە و ناكرێــت نكۆڵــی لــێ 
بكرێــت. لــه بــەر ئــەوەی هــەر دەم پرســێکی نێــو 
تەیفی نوخبە و رۆشنبیری كورد بووە و لە كاناڵی 
جیاوازەوە هەوڵ دراوە ئاســتی رۆشنبیریی تاك لەو 
بــوارەدا بەرفــراوان بكەن. ئەگــەر وەك كۆمەڵگەی 
كوردی لەو هاوكێشەیە بڕوانین، دەبینین زۆر ڕێگر 
و بەربەســتی نەریتــی و كەلتووری و ئایینی هەن، 
بــەڵام پێویســتە بە چاوی كــراوەی وردبین رێكاری 
دەربازبوونیان بدۆزینەوە. بۆ ئەو مەبەســتە پێویستە 

فاكت لە وڵاتانی پێشكەوتوو وەربگرین و بڕیارنامە 
و جاڕنامە نێودەوڵەتییەكان لە بەر چاو بگرین. 

لـــە  داوا  یەکگرتـــووەکان  نەتـــەوه  رێکخـــراوی 
هەموومـــان دەکات کـــه رۆژی25 ی نۆڤەمبـــەر 
بـــۆ  یەکڕەنگـــی  و  یەکدەنگـــی  بكرێتـــە رۆژی 
رێزگرتـــن لـــە خانمـــان و رەنگـــی پڕتەقاڵیشـــی بۆیـــە 
دەستنیشـــان كـــردووە، چونكـــە هێمـــای ئومێـــدە و 
ـــرس  ـــێ ت ـــە ب ـــان ب نیشـــانەی داهاتوویێەکـــە کـــه ژن
بژیـــن و بتوانـــن بچنـــه ســـەر شـــەقام و لـــه ئینتەرنێـــت 

بگەڕێـــن و لـــه توندوتێـــژی  پارێـــزراو بـــن.
ئـــەم پرۆســـەیە لـــە كوردســـتان بـــۆ مـــاوەی پتـــر لـــە دوو 
هەفتـــە بـــەردەوام دەبێـــت. پێویســـتە زۆر بـــە هەنـــدی 
وەر بگریـــن و پـــڕۆژە و پلانـــی بـــۆ ئامـــادە بكەیـــن. 
یەكســـانیخوازیی  بـــە  كۆمەڵگـــە  تاكـــی  هەتـــا 
رەگـــەزی ئاشـــنا بكەیـــن . بێگومـــان كەســـانی 
بـــەر  شـــێریان  پشـــكی  بـــوارەدا  لـــەو  ئەكادیمـــی 
))دەســـتكەوتی  لـــە  نـــەك  هەڵبـــەت  دەكەوێـــت، 
لە))بەرپرســـیاریەتی((  بەڵكـــوو  شەخســـی((، 
بـــۆ  وەبەرهێنـــان  كـــە  مرۆڤایەتـــی  بەرامبـــەر 

دەكات. تەندروســـت  كۆمەڵگەیەكـــی 

تایبەت بۆ گوڵان نووسیویەتی

د. سورەیا فەلاح 

زۆر ڕێگر و بەربەستی نەریتی و 
كەلتووری و ئایینی هەن، بەڵام 

پێویستە بە چاوی كراوەی وردبین 
رێكاری دەربازبوونیان بدۆزینەوە

كەسانی ئەكادیمی لەو بوارەدا 
پشكی شێریان بەر دەكەوێت، 

هەڵبەت نەك لە »دەستكەوتی 
شەخسی«، بەڵكوو لە 

»بەرپرسیاریەتی« بەرامبەر 
مرۆڤایەتی كە وەبەرهێنان بۆ 

كۆمەڵگەیەكی تەندروست دەكات

بێبەشكردنی خانمان لە مۆڵكدارێتی خانووبەرەو زەوی و زار لە ماوەی هاوسەریدا، یەكێكە لەو پرسە 
گرنگانەی تایبەت بە دۆزی ئافرەتان كە پەراوێز خراوە و تا ئێستا بە هەند وەرناگیرێت، كە  كولتوور و 

دابونەریت رۆڵی خۆی تێدا دەگێڕێت، ئەمەش دەرەنجام و دەرهاویشتەی نەرێنی بۆ ئافرەت هەبووە. خانمانی 
فەرمانبەر بەتایبەتی لەو دۆخە نیگەرانن و پێیانوایە لە حاڵەتی جیابوونەوەیان لە هاوسەرەكانیان زۆرترین 

زیانی ئابوورییان بەردەكەوێت، بەتایبەتی كە لە ماوەی هاوسەرداری یارمەتیی هاوسەرەكانیان دەدەن بۆ كڕینی 
خانووبەرە و زەوی وزار، زۆرجار ئەم موڵكەكانە لە ژێر ناو و ناسنامەی تەنیا هاوسەركانیان تۆمار دەكرێت، كە 

زۆر جار لە كاتی جیابوونەوەدا لەو هاوبەشییەی موڵكداری بێبەش دەكرێن. بەشداربووانی ئەم راپۆرتە زیاتر 
تاوتوێی ئەو پرسە دەكەن.

ئا/ ئیراد منوچر سان ئەحمەد

خانمان داوا دەكەن
لە خاوەندارێتی ماڵ و موڵكی 

هاوسەرێتی بێبەش نەكرێن

لەبەر ئەوەی سەرجەم ماڵ و 
موڵكمان بە ناوی هاوسەرەكەمەوە 
بوو، مافی گەڕاندنەوەی ئەو 
پشكەی كە لە موڵكداریی 
هاوسەرەكەم هەمبوو، لەدەستم 
چوو

بە هۆی كولتووری كۆمەڵایەتیی 
ناوچەكەمان و ترس لە 
دروستبوونی كێشەی كۆمەڵایەتی 
دەستبەرداری زۆێك لە مافەكانم 
بووم

لە ئایینی ئیسلامدا هیچ رێگرییەك 
نییە بۆ خاوەندارێتی ژنان 
لە موڵكدارێتی خانووبەرەی 
هاوسەرێتی و دەتوانن بێنە دەنگ 
و داوای مافی یاسایی خۆیان لەو 
بوارەدا بكەن 

كێشەی سەرەكی نەبوونی یاسایەكە 
بۆ پشتیوانی لە خانمان لە 
میانەی جیابوونەوەیان كە ئەم 
مافەیان بۆ بگەڕێتەوە

»دوای 13 ســاڵ ژیانی هاوبەش لە هاوســەرەكەم جیا 
بوومــەوە، بــەڵام لەبــەر ئەوەی ســەرجەم مــاڵ و موڵكمان 
بــە نــاوی هاوســەرەكەمەوە بوو، مافــی گەڕاندنەوەی ئەو 
پشكەی كە لە موڵكداریی هاوسەرەكەم هەمبوو، لەدەستم 
چوو، سەرەڕای ئەوەی لە ماوەی هاوسەریمان زۆر كاری 
گرانــم ئەنجــام داوە، هــەر لەبەخێوكردنــی مەڕومەڵات، تا 
ئەركــی بەخێوكردنــی منداڵــەكان و دواتــر كاركــردن وەك 
فەرمانبەرێــك، بــە جۆرێــك هەمــوو مانگێــك مووچەكــەم 
رادەستی هاوسەركەم دەكرد بۆ كڕینی خانوو و ئۆتۆمۆبیل، 
ئێســتاش دوای جیابوونــەوە هیــچ پەناگــە و شــوێنێكی 
تایبەت بە خۆمم نییە و دووبارە لە ماڵی باوكم دەژیم، هەر 
لــە بــەر ئەم هۆیەش نەمتوانی منداڵــەكان بگرمە خۆ..« 
ئەوە قســەی شــلێر ئەحمەد بوو كە وەك خۆی باســی كرد 
تەمەنــی 33 ســاڵە و دایكــی دوو منداڵە. شــلێر نیگەرانە 
لەوەی كە باری ئابووریی خۆی زۆر خراپ بووە بە هۆی 
ئەوەی كە هیچ پارەیەكی پاشەكەوت نەكردووە و هەمووی 
بۆ هاوســەرەكەی خەرج كردووە، باســی ئەوەش دەكات كە 
»بــڕی ئــەو پارەیــەی لــە دادگا بــۆ مارەییەكــەم دانراوە، 
قیســتی مانگانەیــە و بڕێكــی زۆر كەمــە، هــەر ئەمــەش 
وایكــردووە كە نەتوانم پارێزەرێكــی لێهاتوو بۆ گەڕانەوەی 
مافی خۆم بگرم.« گوتیشــی: »من وشــیاریی یاســاییم 
نەبــوو، لــە هیچ شــوێنێكیش گوێبیســتی ئــەوە نەبووم كە 
ژنان دوای جیابوونەوە بەو شێوەیە تووشی زیانی ئابووری 
دەبن، هەر لەبەر لاوازیی باری ئابووریم باوكم رازی نەبوو 
منداڵەكانم بگرمە خۆم، چونكە شوێن و ماڵی تایبەت بە 
خۆمــم نییە، لەلایەكــی دیكەوە لەبەر ئەوەی من لە گوند 
دەهاتم بۆ شار بۆ دادگا و لەلایەن باوك و براكانم فشاری 
زۆرم لەســەر بــوو، لــە ترســی ناوزڕاندنــم بەتایبەتی لەبەر 
ئــەوەی رۆتینییەكانی نــاو دادگا تاقەت پڕووكێنە، ئەوەتا 
تەنیا یەك بەشــی كەیســی جیابوونەوەكەم زیاتر لە هەشــت 
مانگــی تێپەڕانــد و هێشــتا یەكلاییــش نەبووەتــەوە، ماڵی 
باوكیشــم رازی نەدەبــوون كــە خــۆم بــە تەنیــا هاتووچۆی 
نــاو دادگا بكــەم، بــە هــۆی كولتــووری كۆمەڵایەتیــی 
ناوچەكەمان و ترس لە دروستبوونی كێشەی كۆمەڵایەتی 
دەســتبەرداری زۆێك لە مافەكانم بووم، ئەمەش گورزێكە 

لە ژنانی هاوشێوەی من دەدرێت« 
باخــان فاتــح پارێزەر و چالاكی بــواری مافی ئافرەتانە 
و لــە بــارەی رەهەنــدی یاســایی و دۆزی بێبەریكردنــی 
خانمان لە موڵك و ماڵی هاوسەر لە كاتی جیابوونەوەیاندا 
دەڵێت: »خاوەندارێتی موڵك و زەوی و زار سەر بە یاسای 
مەدەنییــە، موڵــك بــە نــاوی هەر كەســێك بێت، لــە رووی 
یاســاوە، ئــەو كەســە خاوەنــی موڵكەكەیــە، ئەمــەش  لــە 
حاڵەتــی داواكردنی مافی جیابوونــەوە گرفتی بۆ زۆرێك 
لــە ژنانــی فەرمانبەر دروســت كردووە.« گوتیشــی: »لە 
كولتووری ئێمەدا موڵك زۆر جار بە ناوی هاوســەری ژن 
تۆمار دەكرێت، لە كاتێكدا ژنیش هاوشێوەی هاوسەرەكەی 

پشــكی هەبــووە و لــە كڕینــی موڵكەكانی هاوبــەش بووە، 
هۆكارەكەشــی دەگەڕێتــەوە بــۆ ئــەوەی زۆرێــك لــە ژنــان 
رۆشــنبیری یاســاییان نییــە، بۆیــە ناتوانن هاوســەرەكانیان 
ناچــار بكــەن كــە كۆنتراكەتانی تایبەت بــەم دۆزە بكرێنە 
ناویــان، هاوســەرەكانی پیاویــش بــە زۆرینــە رەزامەند نابن 
كــە موڵــك بــە نــاوی هاوســەریان بكرێــت، ئەمــەش ڕەگو 
ڕیشــەیەكی كولتووریــی قووڵــی هەیــە كە پیــاو هەڵگری 
نــاوی خاوەندارێتــی موڵكــە، بۆیــە زۆرجار لە ژێر فشــارە 
كۆمەڵایەتــی و خێزانییــەكان خانمــان ئــەم دۆزە بــە هەنــد 

وەرناگرن و گرنگی پێ نادەن«.
لە كۆتایی قســەكانیدا ئەم پارێزەرە دەڵێت: » لە رووی 
یاســاییەوە هیــچ گرفتێــك نییە كــە خانمــان موڵكەكانیان 
بەنــاو بكرێت، یان هاوبەشــییان پــێ بكرێت، بەڵام بەهۆی 
نەبوونــی وشــیاری یاســایی داوای ئــەم مافــەی خۆیــان 
ناكــەن، ســەرەڕای نەبوونــی یاســایەك بــۆ پشــتیوانی لــە 
خانمــان لەمیانــەی جیابوونەوەیــان كــە ئــەم مافەیــان  بــۆ 
بگەڕێتەوە، هەرچەندە موڵك بە ناوی ئەوانیشەوە نەبێت.«
پارێزەر یادگار عەبدوڵا سەبارەت بە هەمان پرس دەڵێت: 
»بوونی ئەو كەلێنە یاساییە كە بە زەقی لە یاسای عێراقی 
رەنگــی داوەتــەوە، دەســتبەری مافــی ژنانــی فەرمانبــەر 
نــاكات، لــە مــاوەی جیابوونەوەیانــدا و گرفتــی زۆری بۆ 
ژنان دروســت كردووە، هەرچەندە كۆمەڵێك رێوشــوێن هەیە 
كــە ژنــان بۆ خەرجــی مووچەكانیان لــە ماڵەكانیان دەبێت 
بیگرنەبەر، وەك بوونی شاهید لە كاتی پێدانی مووچەكەی 
بە هاوســەرەكەی، یان ژنانیش داواكاریان هەبێت لە بوونی 
ناویــان بــە هاوبەشــی لــە كۆنتراكتــی موڵكدارێتی دوای 
هاوســەرگیری، بەڵام لەبەر بوونی كولتووری پیاوسالاری 
لە كۆمەڵگەدا و هەروەها بە هۆی ئەوەی كە یاســایەكی 
خێزانــی تایبــەت نییــە كــە پیاو ناچــار بكات كــە هەردوو 
هاوســەر هاوبەشــی لــە كۆنتراكتەكانــی خانووبــەرە بكەن، 
پیاویــش ئــەم هەلــەی قۆســتۆتەوە بــە جۆرێــك زۆرتریــن 
كۆنتراكتەكان ناوی هاوسەری پیاو هەڵدەگرێت بێ ئەوەی 
بە داواكاریەكانی ژن پابەند بێت، زۆر جاریش ژنان خۆیان 
لەم دۆزە بەدوور دەگرن لە ترســی لەدەســتنەدان و پچڕانی 
شــیرازەی خێــزان و فشــارە كۆمەڵایەتییــەكان ژنــان ناچار 

دەبن كە دەست لەو مافەی خۆیان هەڵبگرن.«
مامۆســتا ئەحمــەد عەبدولرەحمان رەشــید مامۆســتای 
ئایینــی لــە پارێــزگای هەڵەبجــە لــە روانگەی شــەرعەوە 
بەمجۆرە باس لەو گرفتە دەكات: »لە ئایینی ئیســلامدا 
هیچ رێگرییەك نییە بۆ خاوەندارێتی ژنان لە موڵكدارێتی 
خانووبەرەی هاوســەرێتی ئەوەی ئێستا دەگوزەرێت و تێیدا 
زۆرێنــەی تاپــۆی موڵكدارێتــی خانووبــەرەی هاوســەران 
بەنــاوی پیاوانەوەیــە، زیاتــر كولتــووری كۆمەڵگەیــە كــە 
پیــاوان پەســەند دەكــەن بــۆ هەڵگرتنــی نــاوی موڵكەكان، 
بەڵام ژنانیش دەتوانن بێنە دەنگ و داوای مافی یاسایی 

خۆیان لەو بوارەدا بكەن .« 


